
Kirish. Har ganday janrning o‘ziga xos jihati uning tarixiy rivojlanishida shakllanadi.
Feleton janri ham shunday murakkab jarayonlar asosida rivojlanib, shakllanib bugungi
kungacha yetib keld.i.

Feletonning janr xususiyatlari haqida gator ilmiy qarashlar mavjud, shunga
garamasdan, janrning asosiy xususiyatlari asosida shakllangan umumiy nazariy qarashlar
ancha kam. Maqolaning magsadi ilmiy qarashlardan umumlashmalar ishlab chiggan holda
xulosa chiqarish.

Adabiyotlar tahlili va metodologiya. Feleton badiiy-publitsistik janr hisoblanadi va
jurnalistika janrlari orasida oz o‘rniga, uslubiga ega hisoblanadi. Bu janrning asosiy vazifasi
jamiyat hayotining ijtimoiy-siyosiy, iqtisodiy-ishlab chiqarish va madaniy-ma’naviy hayotining
barcha tomonlarini qamrab olgan holda o‘zida aks ettirish, bu sohalarda uchrab turgan
kamchiliklar, ijtimoiy illatlarni ochib berish, tanqid qilish orqali ular haqida jamoatchilik fikrini
uyg'otish va buning natijasida bu kamchiliklarni bartaraf etishga erishish, ya'ni jamiyat
hayotining rivojlanishiga hissa qo‘shish hisoblanadi. Feletonning jurnalistikaning boshqa
janrlaridan farqgi uning satirik publitsistika qonuniyatlariga asoslanishi, ya’'ni ijtimoiy kulgi,
satira va yumor vositalariga tayanishidir. D.Rozental feletonning xususiyatlariga e’tibor berish
bilan birga bu janrning boshqalardan farqi tilida ekanligini ham ta’kidlaydi: “Og‘ir tilda yozilgan

magqola, bu shunchaki maqola, garchi u yomon bo‘lsa ham. Jozibasiz til bilan yozilgan feleton
umuman feleton emas” [1].

Shunday ekan, feletonning tili, til unsurlaridan foydalanishda jurnalistdan katta tajriba
va mahorat talab etadi. Shuning uchun ham barcha jurnalistlar feleton yozishga jur’at
etavermaydi. Mashhur yozuvchi A.Qodiriy ijtimoiy kulgiga asoslangan satirik tanqidga yuksak
baho beradi va uni “Umr bo‘yi uchadigan burgut... tursiqqa yaramaydigan ojiz, hasadgo'y
mangur, shunga o‘xshash unsurlar unga xos”[2] deb ta’kidlagan edi. Shunday ekan, feleton
ijtimoiy-estetik tanqid vazifasini bajaradigan dolzarb, ta’sirchan matbuot materiali, satirik va
badiiy-publitsistik janr hisoblanadi. U o‘z vazifasi jihatidan adabiyotning satirik hikoyasiga
yaqin bo‘lsa-da, maqgsadi bo‘yicha jurnalistik xulosasi bilan undan farq qiladi. Aniqroq qilib
aytganda, feleton satirik adabiyot vositalariga asoslanadigan, ulardan keng tarzda
foydalanadigan matbuot materialidir.

[LM.Shatunovskiy quyidagi fikrni bildiradi: “Jurnalistning mahoratini talab qiladigan
murakkab janr. Mening fikrimcha satirik janrga hamma ham qo‘l ura olmaydi. Kimlardir
muammolarni ko'rib, sezib, o‘zining tabiiy iste’dodi bilan ularni masxaralash, ularning ustidan
kulish mumkinligini tushunadi. Ularning feletonlari yengil, o‘qish uchun oson bo‘lib keladi. Agar
muallif adabiy iste’dodga ega bo‘lsa unda feletonlari ham salmoqli, muammoga konstruktiv
yondashuv bilan kirishadi” [3].

Muhokama va natijalar. Feletonda ortiqcha tasvirlash bo‘lmaydi. “Original adabiy
shakl — bu talab, usiz feletonda feletonchi ham bo‘lmaydi. Feleton — adabiy-operativ
magsadlar uchun boshqga janrlarning usullari va tamoyillarini oz ichiga qamrab oluvchi janr
hisoblanadi. Lekin gamrab olish mexanik bo‘lmasligi kerak”[4].

Feleton o‘z oldiga qo‘ygan maqgsad va vazifalariga ko‘ra ikki xil — ma’lum bir faktga
asoslangan yoki umumiy feleton bo‘lishi mumkin. Aniq faktga asoslangan feleton hayotdan
olingan aniq faktlar, ma’lum bir odamlarning ijtimoiy kamchiliklari, ichki kamchiliklari haqida
yoziladi. Umumiy feleton esa hayotdagi muayyan ijtimoiy illat, kamchilik va muammolar satirik
usulda yoziladi. Ikkala feletonga ham qo‘yiladigan talab jamiyat uchun muhim bo‘lgan fakt,
masala va muammolarni ko‘tarib chiqish va ular bo‘yicha jamoatchilik fikrini uyg‘otish
hisoblanadi.

A.K.Bobkovning “Gazeta janrlari” nomli kitobida feletonlar quyidagi turlarga bo‘lib
o‘rganiladi: Feleton gazeta publitsistikasi uchun xos bo‘lgan hodisalar ya'ni qisqalik, ko‘zga
tashlanish, tezkor xabar berish, tahlil, muammoni o‘rganish, obrazlilik, tipiklashtirish, adabiy
ishlov berishni o'z ichiga olgan. Janr ichidan muammoli feletonni ajratib ko‘rsatish mumkin.
Uning asosida kundalik, keskin muammo olinadi. Tanqidiy feleton, bunda kamchiliklarni oladi,
ularni grotesk, giperbola metodlari bilan tanqid giladi. Yaxshi feletonni ta’kidlash mumkin.
Uning asosiy “yaxshi” faktlari olinadi, bunda axloq me’yorlariga, inson etikasiga zid bo‘lgan
xatti-harakatlarni qiladigan insonlar obraz qilib olinadi [5].

Ozbek feletonchiligida ham bir qator tematik feletonlarni uchratishimiz mumkin. Misol
tarigasida, Furqatning “Hind nayrangbozi Yorkentda,“ A. Qodiriyning “Toshkent bo‘ylari,“
“Eshonlarimiz” nomli feletonlarini aniq faktga asoslangan feletonlar qatoriga kiritishimiz
“ “Toshpo‘lat tajang nima deydi?” nomli
feletonlari, A. Qahhorning “Quyushqon” feletoni esa umumiy feletonlar qatoriga kiradi.

Feletonni shakli jihatidan kichik va oddiy feletonlarga bo‘lish mumkin. Kichik
feltonlarda turmushning nisbatan katta ahamiyatga ega bo‘lmagan ma’lum bir fakt, kamchilik,

mumkin, “Kalvak maxzumning xotira daftaridan,

muammolar ko‘tarib chiqiladi. “Feleton” ruknasi ostida beriladigan oddiy feletonda esa jamiyat
uchun muhim bo‘lgan vogea, hodisa, muammo o0z aksini topadi.

Publitsistik feleton ham shu janrning eng ko‘p uchraydigan turlaridan biri hisoblanadi.
Publitsistik feletonlarda fakt, muammo, undan kelib chiqadigan ijtimoiy xulosa ustuvor bo‘ladi,
bu turdagi feletonlarda belletristik elementlar cheklangan bo‘ladi. Publitsistik feletonning
asosiy maqgsadi hayotda uchraydigan illatlar, kamchiliklarni aniq yoki umumlashtirilgan holda
ochib berish va jamoatchilikka taqdim etish hisoblanadi. Bunday feletonlar ko‘proq maqola
yo‘nalishida yoziladi, lekin faktlar, vogealarni tahlil gilishda satira va yumor elementlari keng
tarzda qo‘llaniladi. Ozbek matbuoti tarixida ko‘plab publitsistik feletonlar uchraydi.
A.Qodiriyning “Kelinni kelganda ko'r, sepini yoyganda kor,“ A.Avloniyning “Madaniyat
to‘lginlari,” “Hifzi lison,“ H.Niyoziyning “Faqirlik nedan hosil o‘lur?,“ A.Qahhorning “O‘zing shifo
ber,“ G‘afur G‘'ulomning “Ish qopi bilan, gap qofiyasi bilan” kabi feletonlari, K.Aliyevning bir
qator feletonlari shular jumlasidandir.

Shunday bo‘lsa-da, olimlar orasida o‘tgan asrning yigirmanchi yillaridayoq janrning
satirik janrlar qatoriga kirishi yoki uning doirasidan chiqib ketishi haqida bahsli fikrlar ko‘p
bo‘lgan. Ayniqgsa, Ya.Shafir feleton bilan satiraning bir-biriga o‘xshamasligini ta’kidlaydi [6].
A.D.Zaslavskiy esa feletonni to‘liq ravishda satirik janrlar qatoriga kiritadi va mana bu fikrni

o«

bildiradi: “Satirik publitsistika janri o‘zining asosiy maqsadini satira va yumor vositalari ya’ni
voqgeani tahlil qilish va tipiklashtirish asosida amalga oshiradi” [7].

[.Gruzdev mana bu fikrni bildiradi: “Feletonning magqsadi faktlarni tipiklashtirish,
umumlashtirish, unga ishlov berib ijtimoiy hodisa shakliga keltirish hisoblanadi”’[8]. D.
Zaslavskiy esa “Feletondagi asosiy kurash... Ideal feleton juda sodda va obrazlilik to‘laligicha
siyosiy maqgsadga bo‘ysunishi kerak. Rassom juda asta-sekin harakat giladi, asta-sekinlik
publitsist uchun “zahar” hisoblanadi” [9] deb ta’kidlaydi.

Feletonda asosiy o‘rinda muallif bahosi hisoblanadi. Feletonchi har bir fikrini, bahosini
taroziga solishi kerak.

Feletonning muvaffagiyatli chiqishida faktlarni umumlashtirish ham muhim
hisoblanadi. Feletonda salbiy faktlar umumlashtiriladi. Shu bilan birga salbiy faktlarning ichki
mazmuni ochib beriladi.

Ko‘pchilik jurnalistlar feleton yozish uchun katta faktlar kerak deb ta’kidlaydilar, lekin
kundalik faktlar ham feletonning obyektiga aylanishi mumkin. Lekin buning uchun o‘sha
faktlarning ruhiy ta’sir etuvchi tomonlarini payqash kerak bo‘ladi.

Feleton uchun faktlarni protokol tarzida aks ettirish salbiy ta’sir ko‘rsatadi. Feletonda
satirik tipologizatsiya ustunlik qiladi.

Jamiyatda o‘zining axloqiy xatti-harakatlari bilan ko‘zga tushgan odamning satirik
obrazini yaratish auditoriyaga katta ta’sir etadi. Feleton orqali yomon hodisalar, klassik
personaj qahramonining salbiy tomonlarini ochib berish ham mumkin.

Feletonda haqiqat bilan ijodkorlik yonma-yon yuradi. Voqeaning detalini, uning
mazmunini ochib beradigan badiiy detallardan foydalanish kerak. Feletonchi asosida yotgan
dialoglar, sahnalarni o‘ylab topadi. Feleton kundalik, xat ko‘rinishida bo‘lishi mumkin.
Feletonda obrazli til zarur. Uning tili aniq bo‘lishi kerak.

Feletonda gazeta janrlari uchun xos bo‘lgan xususiyatlar: qisqalik, tezkor xabar berish,
tahlil, muammolar tahlili, obrazlilik. Feletonning turlari sifatida muammoli feletonni qayd etish
mumkin. Uning asosida kundalik, keskin muammolar yotadi. Tanqidiy feletonda muallif

kamchiliklarni o‘rganib borish davomida ularni giperbola usullari yordamida tanqid giladi. Shu
bilan ijobiy feletonni ham ta’kidlash mumkin. Buning zamirida ijobiy faktlar yotadi.
Feletonning ocherkdan farqi shundaki, feletonda satirik asos ustunlik giladi. Qadimdan
mutaxassislar feletonga mos keladigan yoki to‘g‘ri kelmaydigan faktlar yo‘q degan fikr mavjud.
Publitsist muammoni yoritish uchun faktlarning o‘ziga xos tahliliga e’tibor qaratadi.
Feletonning voqealarni umumlashtiruvchi va xo‘jalik-iqtisodiy feleton turlari mavjud.
Umumlashtiruvchi feletonlarda bir nechta faktlar bo‘ladi. Bunday turdagi feletonlarni “feleton-
montaj,“ “feleton-revyu” deb atashadi.
Xulosa. Bu janr transformatsiyaga uchrab bormoqda. M.E.Vilenskiy feleton janri bugungi
kundagi salbiy faktlar va hodisalarning komik asosini ochib beradi deb ta’kidlagan [10].
Shunday ekan, bugungi zamon feletoni ko‘p hollarda jamiyatning rivojlanish jarayonlari
bilan to‘liq bog‘liq. Zamonaviy feletonlarda jamoatchilik uchun ahamiyatli bo‘lgan voqea yoki
faktlar o‘quvchilarning e’tiborini jalb qilish uchun yoritiladi. Nugson va kamchiliklar oddiy
tanqid bilan berilmaydi, mualliflar muayyan muammo yoki vaziyatning aniq aybdor
shaxslarning xatti-harakatlarini ochib berishga harakat qgiladilar.

